
goedere.

Invita on to tender for
the delivery of bread

products in and around the
Port Alfred Area

Please e-mail your interest
to tender to:

Maurice.Brugh@pepsico.com

Closing Date: 31/01/2023

Take note that the only
or lowest tender will not
necessarily be awarded

Kyran Blaauw

Almonré Roman (18) se ontvoer-
ders het sy ouers gekontak en ’n 
losprys van R220 000 geëis, het 
kapt. Yolisa Mgolodela, Oos-Kaap-
se woordvoerder van die Valke, 
gister bevestig.

Roman is laas op 5 Desember ge-
sien toe ’n familielid hom om 10:10 
by Pick n Pay in Despatch afgelaai 
het.

Mgolodela het gesê die verdagtes 
het telefonies kontak gemaak, 
maar “hulle het nie in hul norma-

le stemme gepraat nie”, wat dit vir 
die polisie moeilik maak om sy 
ontvoerders te probeer identifi-
seer.

Sy wou nie uitwei oor wanneer 
die ouers die oproep ontvang het 
nie. Die verdagtes het Roman se fa-
milie uitdruklik gevra om nie die 
polisie te betrek nie.

Luidens ’n verklaring van die 
polisie is daar kringtelevisiemate-
riaal waarop Roman in ’n wit VW 
Kombi spring.

Die polisie sê Roman het ten ty-
de van sy verdwyning ’n room-

kleurige trui, ’n swart baadjie en 
blou jeans aangehad. Hy is sowat 
1,6 m lank en weeg sowat 49 kg.

Op sosiale media blyk dit dat die 
jong Roman daarvan hou om men-
se te vermaak. Hy word selfs be-
skryf as ’n komediant en geselspro-
gram-aanbieder.

Enigiemand met inligting oor 
waar Roman hom moontlik be-
vind, word versoek om speursers. 
Rohan Nel van Despatch by 
082 441 7828 te bel of om die Stop-
misdaad-nommer, 08600 10111, te 
skakel.

Despatch-tiener se ontvoerders eis losprys

Almonré Roman van Despatch wat 
laas op 5 Desember gesien is.  Foto:
 FACEBOOK, ALMONRÉ ANTOVIAN
 ASHLEY ROMAN

Cara-Lee Dorfling

Terwyl Oos-Kaapse skole voorbe-
rei om oor ’n week te heropen, 
heers kommer oor die swak infra-
struktuur by talle.

Die onderwysersvakbond Napto-
sa het gister gesê ondanks sy kom-
mer is hy vol vertroue dat alle sko-
le in die provinsie betyds sal her-
open. Die provinsie het 1 075 skole.

Basil Manuel, uitvoerende hoof 
van Naptosa, sê die infrastruktuur 
by Oos-Kaapse skole is verreweg 
die swakste in die land. “Te veel 
kinders is in skole waarvan die 
strukture nie hul waardigheid res-
pekteer en leer aanmoedig nie.”

Die DA in die provinsie is veral 
bekommerd oor skole met infra-

struktuur van asbes, wat gesond-
heidsrisiko’s kan inhou. Die mees-
te skole met asbes-infrastruktuur 
is in die Amatole-distrik (328), die 
Buffalo City-metro (237) en die Nel-
son Mandelabaai-metro (227).

Fundile Gade, Oos-Kaapse LUR 
vir onderwys, het in November ge-
sê die departement werk saam met 
die Nelson Mandela-universiteit in 
Gqeberha aan ’n asbes-bestuurs-
plan, maar dit sal eers in die 
2023-’24-boekjaar gefinaliseer word.

Edmund van Vuuren, die DA se 
woordvoerder oor onderwys in die 
Oos-Kaap, sê dit is uiters teleur-
stellend dat die departement 
R292 miljoen van die vorige boek-
jaar se infrastruktuurbegroting 
nie kon bestee nie, ondanks die 

“oorweldigende behoefte” aan op-
graderings en bykomende klaska-
mers.

Hy sê die onderwysdepartement 
het verlede jaar nog verskeie op-
graderingsdoelwitte nie gehaal nie.

Waterinfrastruktuur sou by 94 
skole aangebring word, sanitasie-
geriewe by 66 skole en bykomende 
klaskamers by 67 skole, maar dit 
het nie gebeur nie.

Manuel sê dit is juis swak infra-
struktuur wat leerlinge na stede 
dryf. Die gevolglike oorbevolking 
van stede lei tot ’n gebrek aan klas-
kamerruimte en daarom is sommi-
ge leerlinge net enkele dae voor 
die opening steeds sonder ’n plek 
in ’n skool.

“Onderwys moet ’n topprioriteit 

vir ons land en elke provinsie 
word. Ons moet meer aandag aan 
alle skole gee,” het Manuel gesê.

Dr. Jaco Deacon, uitvoerende 
hoof van die Federasie van Beheer-
liggame van Suid-Afrikaanse Skole 
(Fedsas), het by navraag gesê hulle 
is nie bewus van enige probleme 
by hul lidskole in die Oos-Kaap 
wat die heropening daarvan sal be-
lemmer nie. Hy sê voorbereidings 
vir die nuwe skooljaar is reeds ein-
de verlede jaar gedoen. 
) Die Oos-Kaapse departement 
van onderwys sê inligting oor sy 
gereedheidsvlak vir die nuwe 
skooljaar sal eers vandag aan die 
premier en sy kabinet voorgelê 
word voordat dit aan die media ge-
gee word.

Skole-infrastruktuur ‘nog kopseer’

’n Saak is by die Lans-
downe-polisiekantoor aanhan-
gig gemaak.

Toe die persele deursoek is, 
is verskeie gesteelde eiendom 
teruggevind wat deur ’n ver-
teenwoordiger van Gift of the 
Givers as hul eiendom geïden-
tifiseer is.

Tien verdagtes, mans en 
vroue van 20 tot 40 jaar oud, 
is in hegtenis geneem weens 
die besit van vermoedelik ge-
steelde eiendom. Hulle word 
by die Philippi-polisiekantoor 
aangehou.

Van Wyk het die gemeen-
skap se samewerking geloof. 

“Gemeenskapsbetrokken-
heid is deurslaggewend in die 
bekamping van misdaad.” 

Sooliman sê meeste van die 
gesteelde artikels is terugge-
vind.

Hy sê die perseel waar die 
verdagtes ingebreek het, was 

Carl Thomas

Tien mense is reeds Maandag 
vasgetrek nadat hulle vroeër 
die dag by die liefdadigheids-
organisasie Gift of the Givers 
se kantore in Athlone, Kaap-
stad, ingebreek het.

“Ons geloof in Suid-Afrika 
bly sterk,” sê dr. Imtiaz Sooli-
man, stigter van Gift of the 
Givers.

Verskeie artikels, onder 
meer ’n rekenaar met waarde-
volle inligting, klere, mediese 
voorraad en persoonlike be-
skermende toerusting, is 
Maandag in die vroeë oggend-
ure gesteel.

Die polisie sê die inhegte-
nisnemings is te danke aan ’n 
gesamentlike operasie deur 
lede van die Maitland-blitspa-
trollie, die K9-eenheid, die 
eenheid vir nasionale inter-
vensie, die metropolisie, die 
metro se K9-eenheid en wets-
toepassingsbeamptes.

Kapt. Frederick van Wyk, 
’n polisiewoordvoerder, sê by 
navraag hulle het inligting 
ontvang oor vier persele in 
Hanover Park wat vermoede-
lik gesteelde eiendom berg. 

“Die eiendom was van ’n 
huisbraak en diefstal by die 
persele van ’n organisasie 
sonder winsbejag,” sê Van 
Wyk.

net ’n kantoor en nie ’n pak-
huis nie. 

“Die diefstal sal ons nie 
raak nie. Ons het nog baie 
voorraad in ons pakhuise. Die 
slagoffers wat ons bystaan, 
sal nie geraak word nie.” 

Toe daar ingebreek is, was 
hulle juis besig om pakkies 
vir slagoffers van die onlang-
se brande in Kaapstad saam 
te stel wat al hul besittings 
verloor het, onder meer skool-
klere en skryfbehoeftes.

In Gift of the Givers se be-
staan van 30 jaar is daar net 
twee keer by hulle ingebreek. 
In albei gevalle is baie min 
artikels gevat, het Sooliman 
gesê.

“Gemeenskappe staan ons 
gewoonlik baie by. Oral waar 
ons gaan, het ons ’n goeie ver-
houding met die polisie en ge-
meenskappe.”

Sooliman sê een van die 
verdagtes se ouers het Dins-
dagoggend by die kantoor op-
gedaag en om verskoning ge-
vra. Hul seun het nie gesteel 
nie, maar het van die gesteel-
de goedere gekoop.

“Ons geloof in Suid-Afrika 
bly sterk. Misdadigers moet al 
daardie energie wat hulle ge-
bruik om misdaad te pleeg, 
omskep in positiewe energie 
en hul lewe verander,” sê Soo-
liman.

GESAMENTLIKE OPERASIE 

10 gou vas 
ná inbraak 
by Givers 
‘Ons geloof in SA bly sterk’ 

Malherbe Nienaber

Die hittegolf vandeesweek in 
dele van die Karoo en die Oos-
Kaap kan tot môre voortduur.

Die kwik kan vandag tot 
40 °C in Laingsburg en Oudts-
hoorn styg.

’n Waarskuwing is uitge-
reik vir ’n hoë brandgevaar 
vandag in die binneland van 
die Sentraal-Karoo, Klein-Ka-
roo, Kaapse Wynland en noor-
de van die Weskus-distrik in 
die Wes-Kaap, die Namakwa-
distrik in die Noord-Kaap en 
die Dr. Beyers Naudé-munisi-
paliteit in die Oos-Kaap. 

’n Hittegolf met uiters 
warm en ongemaklike toe-
stande word tot môre in die 
Sentraal-en Klein-Karoo ver-
wag, asook in die Sarah 
Baartman-distrik, die Inxuba 
Yethemba-munisipaliteit, die 
Amathole-distrik en in die 
King Sabata Dalindyebo-mu-
nisipaliteit in die Oos-Kaap.

Die kwik kan vandag tot 

38 °C in Beaufort-Wes styg, 
37 °C in Clanwilliam, en 35 °C 
in Worcester en Vredendal.

Vir Kaapstad word ’n mak-
simum van 26 °C en ’n suid-
westewind van 20 km/h voor-
spel en in George (26 °C) ’n 
suidoostewind van 20 km/h.

In die Oos-Kaap kan die 
kwik tot 39 °C in Graaff-Rei-
net en 38 °C in Cradock styg.

’n Maksimum van 36 °C 
word in Komani en Fort 
Beaufort verwag. Gqeberha 
(27 °C) kan ’n suidoostewind 
van 20 km/h te wagte wees.

In Graaff-Reinet, Mthatha, 
Makhanda, Fort Beaufort, 
Cradock en Komani is daar ’n 
30%-kans op reën en donder-
weer in die namiddag.

Môre word ’n maksimum 
van 39 °C in Beaufort-Wes en 
Oudtshoorn, 32 °C in Worces-
ter en 31 °C in Ceres en Clan-
william verwag.

In Kaapstad word ’n maksi-
mum van 24 °C en ’n weste-
wind van 20 km/h verwag en 

in George (28 °C) ’n suidooste-
wind van 20 km/h.

Vir die Oos-Kaap word ’n 
30%-kans op reën en donder-
weer voorspel, met 40 °C in 
Graaff-Reinet en 39 °C in Cra-
dock. 

In Gqeberha (27 °C) word ’n 
suidoostewind van 20 km/h 
verwag.

Vrydag word ’n maksimum 
van 37 °C in Beaufort-Wes en 
Oudtshoorn verwag. In die 
Oos-Kaap word 38 °C vir 
Graaff-Reinet en Cradock 
voorspel.

Saterdag word grootliks 
koeler weer in die Wes-Kaap 
verwag, met die suidweste-
wind wat 40 km/h in Lange-
baan kan haal.

In die Oos-Kaap is daar ’n 
60%-kans op buie in Port St. 
Johns en ’n 60%-kans op reën 
en donderweer in Mthatha. 

Daar is ’n 30%-kans op reën 
en donderweer in Graaff-Rei-
net, Cradock, Komani en Fort 
Beaufort.

Versengende hitte in dele van 
Karoo en Oos-Kaap voorspel

Van die gesteelde eiendom wat teruggevind is. Foto: SAPS

Dr. Imtiaz Sooliman, stigter van 
Gift of the Givers.  

Foto: EDREA DU TOIT

Cara-Lee Dorfling

Die dodetal van die somer-inisia-
sietydperk in die Oos-Kaap het  
met meer as die helfte verminder 
teenoor dieselfde tyd verlede jaar.  

Altesaam 20 seuns het gesterf 
in die inisiasietydperk wat op 
4 November begin en verlede 
week geëindig het. 

ActionSA het onlangs gesê die 
dodetal van dié jong mans in die 
Oos-Kaap oor die afgelope dekade 
word deur die Kommissie vir die 
Bevordering en Beskerming van 
die Regte van Kulturele, Gods-
dienstige en Taalkundige Ge-
meenskappe op sowat 700 ge-
raam. 

Gedurende verlede jaar se so-
mer-inisiasietydperk is 45 jong 
mans dood. Dit het ’n landwye 
wekroep vir ingryping tot gevolg 
gehad. 

Zolile Williams, LUR vir same-
werkende regering en tradisione-

le sake in die Oos-Kaap, het die 
afname in die sterftes verwel-
kom, maar sê alle belanghebben-
des moet daarna strewe dat geen 
sterftes voorkom nie. 

Dié departement het die afna-
me in sterftes aan sy intensiewe 
opvoedings-en-bewusmakings-
veldtog voor die inisiasietydperk 
toegeskryf. 

“Die polisie se betrokkenheid 
by inisiasieskole, die LUR se be-
soeke aan die skole en die ver-
mindering van alkoholgebruik 

het ook daartoe bygedra,” sê 
Pheello Oliphant, Williams se 
woordvoerder. 

Die meeste sterftes in een 
distrik was nege in die O.R. Tam-
bo-distrik, waarvan twee verdrin-
kings was. 

Volgens Oliphant is die Nyan-
deni- en Ngquza Hill-munisipali-
teit, waar dehidrasie, nalatigheid 
en onervare tradisionele chirurge 
’n rol speel, brandpunte in die 
distrik. 

Williams beoog om dié gebiede 
binnekort te besoek. 

Die departement sê onwettige 
inisiasieskole is ook ’n bekom-
mernis en ouers besef gewoonlik 
te laat dat hul seuns na ’n onwet-
tige skool gestuur is. 

Athol Trollip, voorsitter van 
ActionSA in die Oos-Kaap, sê be-
ter toesig moet by inisiasieskole 
toegepas word, veral met die doel 
om besnydings in higiëniese toe-
stande en deur opgeleide en gere-

gistreerde gesondheidsamptenare 
te bevorder. 

Trollip sê hy verstaan die hei-
ligheid en belangrikheid van die 
tradisie dra daartoe by dat tradi-
sionele leiers grootliks in ’n toe-
sigrol staan, maar hy meen die 
tyd vir ingryping het aangebreek. 

“Die tragiese statistieke wys 
dat iets verkeerd is en dat meer 
gedoen moet word om die veilig-
heid van elke jong man te verse-
ker.” 

ActionSA glo gesamentlike ver-
antwoordelikheid deur die depar-
tement van gesondheid, die Oos-
Kaapse Huis van Tradisionele 
Leiers, wetstoepassers en die fa-
milies van die jong mans sal help 
om ’n einde aan die “onnodige 
sterftes” te maak. 

Die party het die provinsiale 
regering versoek om die registra-
sie en toesighoudende maatreëls 
van inisiasieskole vir beter vei-
ligheid te heroorweeg. 

Dodetal in inisiasietydperk daal

Ter illustrasie. Foto: ARGIEF

Sleeper Site And Ebuhlanti Taxi 

Rank Revamping

Buffalo City Metro officials responsible for the revamping of eBuhlanti at Eastern Beach 
Front.

to Fleet Street. 

The construction of Phase 

2 will be as a Class 3 dual 

carriageway Road. 

Once the construction has 

started traffic movements 

will be restricted at the 

following intersections to 

the left in the left out 

movements through the 

construction of a median 

island: Currie 

Street/Tennyson Street, 

Currie Street/Longfellow 

Street. 

Access from Currie Street 

onto Chambers Street will 

be completely prevented 

through construction of a 

sidewalk while minor 

adjustments will be made 

between Currie Street and 

Fleet Street. Street lights 

to be installed in Currie 

Street.

The year-long project is 

estimated at a budget of 

R52.8million, 30 local 

people to be employed 

and 14 SMMEs to be 

appointed.

Happy new 
year to all 

our readers

to Sleeper site to the East 

and joining Fitzpatrick 

Road between Panmure 

Place and Commercial 

Road. The project will be 

split into two phases in 

line with the budget.

Phase 1 : 

Catering for the 

construction from Tutton 

Terrace through the 

Sleeper site through 

Commercial Road onto 

the North East 

Expressway (red line) 

which was completed in 

2021.

Phase 2: 

Catering for the 

upgrading of Currie 

Street from Moore Street 

Sifiso Myeni

he Ebuhlanti Taxi TRank in Buffalo 

Street is a project 

that includes the 

construction of taxi rank 

stands for hawkers, 

loading bay with paving, 

full steel rank structure 

with corrugated roof 

cover, ablution facilities. 

The project is envisaged 

to cost a total of R17.4 

million, four SMMEs to 

be appointed and employ 

at least 10 local people. 

The project is set to take 

13 months.

Phase 2 of the Sleeper Site 

project entails the re-

alignment of the R72 

through Currie Street up 

